
SARI PATHI 

 Slamet Suroso, 15PSC01697. “Ningkataken Katrampilan Nyerat Karangan 

Narasi Kanthi Metodhe Peta Pikiran (Panaliten Tindakan Kelas Tumrap Siswa 

Kelas VII D SMP Negeri 2 Sapuran Kabupaten Wonosobo Semester II Tahun 

Pelajaran 2015/2016)”, Tesis. Program Pascasarjana Universitas Widya Dharma 

Klaten. 2017 

 Ancasipun panaliten tindakan kelas punika inggih punika; (1) ningkataken 

kualitas pasinaon nyerat karangan narasi kanthi ngetrapaken metodhe peta pikiran, 

(2) ningkataken katrampilan nyerat karangan narasi kanthi ngetrapaken metodhe 

peta pikiran.  

 Panaliten punika arupi panaliten tindakan kelas (PTK) inggih punika 

satunggilipun panaliten kolaboratif kaliyan pihak sanes kangge nuwuhaken 

pasinaon ingkang langkung sae. Panggenan panaliten punika ing kelas VII D SMP 

Negeri 2 Sapuran Wonosobo, ingkang dipunlampahi ing salebetipun kalih siklus. 

Saben siklus dumados saking sekawan tahap, inggih punika (1) tahap perencanaan 

tindakan, (2) tahap pelaksanaan tindakan, (3) tahap observasi lan interpretasi, lan 

(4) tahap analisis lan refleksi. Prakawis ing salebetipun pasinaon dangu-dangu 

saget dipunatasi kanthi ngetrapaken metodhe peta pikiran. katrampilan siswa ing 

salebetipun nyerat karangan narasi ningkat. Rata-rata biji ing prasiklus 59, kanthi 

tingkat ketuntasan klasikal 4,34%. Ing siklus I, biji rata-rata tes inggih punika 69,2 

kanthi ketuntasan klasikal nggayuh 21,74%. Ing siklus II, biji rata-rata nggayuh 

81 kanthi ketuntasan klasikal nggayuh 78,26%. 

 Adedhasar tindakan ingkang dipunlampahi, saget dipundamel dudutan 

bilih (1) pangetrapan metodhe peta pikiran saget kangge ningkataken kualitas 

proses pasinaon katrampilan nyerat karangan narasi. (2) pangetrapan metodhe 

peta pikiran saget ningkataken katrampilan nyerat karangan narasi ing siswa kelas 

VII D SMP Negeri 2 Sapuran Wonosobo, inggih punika minimal 75% siswa 

pikantuk biji 77 utawi langkung minangka batas tuntas.  

 

Kata kunci: Nyerat, Karangan narasi, Peta pikiran. 

ABSTRAK 

 Slamet Suroso, 15PSC01697. “Meningkatkan Keterampilan Menulis 

Karangan Narasi Dengan Metode Peta Pikiran (Penelitian Tindakan Kelas Pada 

Siswa Kelas VII D SMP Negeri 2 Sapuran Kabupaten Wonosobo Semester II 

Tahun Pelajaran 2015/2016)”, Tesis. Program Pascasarjana Universitas Widya 

Dharma Klaten. 2017. 

 Tujuan penelitian tindakan kelas ini adalah; (1) meningkatkan kualitas 

proses pembelajaran menulis karangan narasi dengan menerapkan metode peta 

pikiran, (2) meningkatkan kemampuan menulis karangan narasi dengan 

menerapkan metode peta pikiran. 

 Penelitian ini merupakan penelitian tindakan kelas (PTK) yaitu sebuah 

penelitian kolaboratif dengan pihak lain untuk menciptakan pembelajaran yang 

lebih baik. Lokasi penelitian ini di kelas VII D SMP Negeri 2 Sapuran Wonosobo, 

yang dilaksanakan dalam dua siklus. Setiap siklus terdiri atas empat tahap, yaitu: 

(1) tahap perencanaan tindakan, (2) tahap pelaksanaan tindakan, (3) tahap 

observasi dan interpretasi, dan (4) tahap analisis dan refleksi. Permasalahan dalam 

pembelajaran berangsur-angsur dapat diatasi dengan penerapan metode peta 

pikiran. Kemampuan siswa dalam menulis karangan narasi meningkat. Rata-rata 

nilai pada prasiklus 59, dengan tingkat ketuntasan klasikal 4,34%. Pada siklus I, 

nilai rata-rata tes adalah 69,2 dengan ketuntasan klasikal mencapai 21,74%. Pada 

siklus II, nilai rata-rata mencapai 81 dengan ketuntasan klasikal mencapai 

78,26%. 

 Berdasarkan tindakan yang dilakukan, dapat disimpulkan bahwa (1) 

penerapan metode peta pikiran dapat untuk meningkatkan kualitas proses 

pembelajaran kemampuan menulis karangan narasi. (2) Penerapan metode peta 

pikiran dapat meningkatkan kemampuan menulis karangan narasi pada siswa 

kelas VII D SMP Negeri 2 Sapuran Wonosobo, yaitu minimal 75% siswa 

memperoleh nilai 77 atau lebih sebagai batas tuntas. 

Kata kunci: Menulis, Karangan narasi, Peta pikiran. 

ABSTRACT 

 

Slamet Suroso, 15PSCO1697. “Increasing Narrative writing skill through 

Mind Mapping Method (Class Action Research for Students VII D Junior High 

School Negeri 2 Sapuran Wonosobo Semester II Tahun Pelajaran 2015/2016)”. 

Thesis. The Language Education of Graduate Programme. Widya Dharma 

University, Klaten. 2017 

The aims of the class action research  are: (1) improve the expressions of 

the learning process writing with applying the method of mind mapping, (2) 

showing method of mind mapping can improve the ability to write narrative. 

This is a class action research that is collaborative research, cooperating 

with another teacher to create a better learning proses. The location of this 

research was in the VII D Junior High School Negeri 2 Sapuran Wonosobo which 

was done in two cycles, four steps for each cycle, those are: (1) planning, (2) 

acting, (3) observing and interpreting, (4) analyzing and  reflexing. The problem 

in learning process could be solved by an applying of mind mapping method. 

Student skills in increasing narrative writing. The average of the score in pre-

cycle was 59, with classical mastery 4,34%. In 1 st cycle, the average of the test 

score was 69,2 with classical mastery reached up to 21,74%. In 2 nd cycle, the 

average of the test score reached 81 with classical mastery reached up to 78,26%. 

Based on the action conducted, it can be concluded as follows: (1) the 

implementation of mind mapping method can increase the quality of writing 

learning process. (2) the implementation of mind method can increase the writring 

skill of  grade VII D students of Junior High School Negeri 2 Sapuran Wonosobo, 

that is the minimum of 75% students reach 77 as the minimum criteria. 

 

Keywords: Writing, Narrative, Mind mapping. 

 

 

 

 

 

 

 



1 

BAB I 

PURWAKA 

A. Lelarahaning Prakawis 

Mumpangat basa inggih punika minangka alat komunikasi. Komunikasi 

saget lumantar basa lesan lan tulis. Katrampilan komunikasi lumantar basa tulis 

minangka kabetahan saben tiyang kangge nyengkuyung ing salebetipun 

kemajengan donya punika, mliginipun kanthi mekaripun teknologi komunikasi. 

Babagan punika cocok kaliyan pemanggihipun Tarigan (1993: 4) ingkang 

ngandharaken  bilih wonten ing pagesangan modern punika cetha bilih 

katrampilan nyerat dipunbetahaken sanget. Katrampilan nyerat punika dados 

titikanipun saking priyantun ingkang kagolong priyayi luhur. Pramila saking 

punika, Slamet (2008: 95) mratelakaken bilih asil botenipun siswa salebetipun 

pamucalan ing sekolah  dipuntemtokaken sanget saking katrampilan anggenipun 

nyerat. Awit saking punika, pamucalan nyerat nggadhahi kalenggahan ingkang 

sae sanget ing salebetipun pamucalan. Katrampilan nyerat kedah dipunkuwaosi 

dening lare wiwit wiwitanipun tumapak ing pagesanganipun. 

Nyerat (ngarang) inggih punika sedaya rangkaian kagiyatan priyantun 

kangge medharaken wohing pamikiripun lumantar basa tulis kangge dipunwaos 

lan dipunmangertosi dening tiyang sanes. Wohing pikiran punika saget arupi 

pengalaman, pamanggih, pangertosan, pepinginan, perasaan ngantos  gregetipun 

tiyang. Ide-ide kasebat dipunwedharaken lan dipunaturaken kanthi basa tulis, 

inggih punika basa ingkang boten ngginakaken piranti swanten lan pamireng 

ananing migunakaken tandha lan lambang-lambang ingkang kedah dipunwaos 

(Gie, 2002: 9). 

Adhedhasar pangertosan ing nginggil saget dipundamel dudutan bilih 

nyerat inggih punika satunggiling kagiyatan ngaturaken pesen kanthi 

migunakaken basa tulis minangka piranti utawi medianipun. Rikala nyerat wonten 

sekawan unsur ingkang kasangkut: Panulis minangka panutur, pesan utawi isi 

tulisan, media, lan pamaos minangka panampi atur. 

Satunggiling asil katrampilan nyerat inggih punika katrampilan nyerat 

wacana narasi (Keraf, 1995: 135). Wacana narasi kaperang dados  2 kategori 

inggih punika, wacana narasi ekspositoris lan sugestif. Narasi ekspositoris 

nggadhahi tujuan nggugah pikiran pamaos supados mangertosi punapa ingkang 

dipuncariosaken. Sasaran utaminipun inggih punika nalar, inggih punika arupi  

pamekaran pangertosan para pamaos sasampunipun maos carios kasebat. 

Minangka wujud narasi, narasi ekspositoris ngaturaken ngengingi kadadosan, 

rangkaian-rangkaian kagiyatan para pamaos utawi pamireng. Kados dene narasi 

ekspositoris, narasi sugestif ugi sesambetan kaliyan  tindakan utawi tingkah polah 

ingkang dipunronce salebetipun satunggiling kadadosan utawi prastawa ananging 

tujuan utawi sasaran utaminipun sanes miyaraken pangertosan tetiyang ananging  

mbudidaya atur teges saking prastawa utawi kadadosan. Narasi sugestif tansah 

nglibataken daya khayal (Keraf, 1982: 136). 

Kurikulum basa Jawi kangge SMP ing Provinsi Jawa Tengah ingkang 

kababar ing taun 2010 mliginipun ing piwucalan kelas VII semester kalih wonten 

standar kompetensi ingkang mratelakaken Peserta didik mampu mengungkapkan 

pikiran, gagasan, pendapat, dan perasaan dalam berbagai jenis karangan 

menggunakan ragam bahasa Jawa sesuai unggah-ungguh dan menulis paragraf 

sederhana berhuruf Jawa lan kompetensi dasar Menulis karangan tertentu. 

Pramila nyerat  karangan prelu sanget dipunwucalaken dhumateng  siswa. 

Mucalaken katrampilan nyerat, kalebet nyerat karangan narasi, prelu 

kawigatosan ingkang saestu wiwit tataran pasinaon ingkang dhasar piyambak, 

Amargi  katrampilan nyerat  boten langsung saget kanthi otomatis. Sadaya 

ingkang kepingin trampil nyerat mbetahaken pasinaon sarta gladhen ingkang 

lumintu. Minangka  aspek katrampilan basa, katrampilan nyerat karangan narasi 

saget dipungadhahi dening tiyang-tiyang ingkang tansah sregep lan mempeng 

gladhen nyerat. Kanthi mucalaken  nyerat  karangan narasi  badhe ngasah lan 

nglatih kapinteranipun lare. 

Ngemuti wigatosipun  gladhen nyerat, mliginipun nyerat  karangan narasi 

lan kanthi tujuan ningkataken katrampilan nyerat narasi kasebat, siswa prelu 

dipungladhi kanthi ngulintenakaken ngembangaken  katrampilan nyerat. Pelatihan 

nyerat  nuntut peran ingkang radi ageng saking guru basa. Ananging, kathah-

kathahipun guru basa dereng ngrumaosi wigatosipun  pambinaan pelatihan nyerat 

kalebet nyerat narasi pramila kathah siswa nggadhahi katrampilan nyerat ingkang 

andhap (rendah). Limrahipun guru basa langkung condhong mucalaken teori-

teorinipun ingkang sok-sok boten dipunremeni dening siswa. Kathah-kathahipun 

siswa, kanthi  langsung ningali tuladha lan asring mraktikaken satunggiling 

katrampilan badhe langkung  efektif katandhingaken kaliyan namung 

dipunparingi teori kemawon. Prakawis kasebat ugi dipunalami dening siswa-siswa 

ing SMP Negeri 2 Sapuran Kabupaten Wonosobo mliginipun kelas VII D. 

Adhedhasar asil dhumateng  proses pamucalan ing kelas VII D SMP 

Negeri 2 Sapuran, panyerat manggihaken prakawis-prakawis ingkang njalari 

taksih wonten kiranging katrampilan siswa anggenipun nyerat karangan narasi. 

Satunggiling prakawis ingkang njalari  inggih punika wonten gadheng cenengipun 

kaliyan strategi pamucalan ingkang dipuncakaken dening guru.  

Ingkang sampun-sampun, strategi ingkang dipuncakaken guru wonten ing 

salebetipun mucal materi nyerat karangan tansah monoton, kirang greget amargi 

namung ngginakaken metodhe ceramah. Lajeng guru langsung maringi  tugas 

kangge ngarang. Babagan punika ndadosaken siswa bosen lan kirang mahami cara 

nyerat karangan narasi ingkang sae.  

Wontenipun panduga bilih katrampilan nyerat karangan narasi siswa kelas 

VII D SMP Negeri 2 Sapuran Wonosobo taksih kirang (masih rendah). Siswa 

nemahi kendala anggenipun ngrembakakaken gagasan kangge nyerat narasi. 

Babagan punika dipunsebabaken amargi strategi pasinaon ingkang dipuncakaken 

dening guru kirang mathuk. Katrampilan siswa kelas VII D SMP Negeri 2 

Sapuran Kabupaten Wonosobo ing katrampilan nyerat satunggiling karangan ugi 

kirang sanget. Dhata pungkasan siswa salebetipun tes nyerat karangan kanthi basa 

Jawi ingkang andhap inggih punika 44, Wondene biji ingkang inggil piyambak 

inggih punika 80 kanthi skor maksimal 100. Kewuhan ingkang dipunadhepi siswa 

salebetipun nyerat satunggiling karangan inggih punika sesambetan kaliyan 

panganggenipun struktur lan pangembangan ide. Panganggenipun struktur 

ingkang dipunmaksud inggih punika  nyakup aspek ukara lan tembung. Wondene 

pangembangan ide nyakup aspek panyusunan ukara lan panyusunan paragraf. 

Guru mata pelajaran basa Jawi ing SMP Negeri 2 Sapuran Kabupaten Wonosobo 

asring manggihi ukara-ukara ingkang boten nyambung ing salebetipun pakaryan 

siswa pramila boten saget dipunpahami utawi boten nyambung. Taksih 

kawuwuhan malih kanthi sekedhikipun panguwaosing tetembungan (kosa kata), 

tanda baca lan ejaan ingkang dipunkuwaosi dening siswa. 

Siswa ing salebetipun pasinaon nyerat kirang remen. Babagan punika 

katingal saking asiling tes nyerat ingkang andhap. Kirangipun minat siswa amargi 

saking kawontenan sakupengipun siswa ingkang boten nyengkuyung budaya 

nyerat. Siswa kathah-kathahipun saking kulawarga buruh tani ingkang gesangipun 

wonten dhusun kanthi sosial ekonomi ingkang andhap. Kawontenanipun papan 

panggenanipun SMP Negeri 2 Sapuran wonten ing dhusun ingkang tebih saking 

kitha. Siswa-siswanipun ingkang katampi ing SMP Negeri 2 Sapuran boten mawi 

seleksi, asal lulus lanjeng dipuntampi. Siswa-siwanipun kathah ingkang boten 

sami nglajenganken ing sekolah ingkang langkung inggil. Sanesipun punika, 

wekdal ingkang dipunsamaktakaken wonten ing pamucalan nyerat kangge 

gladhen nyerat kirang, amargi materi ngengingi nyerat karangan ing mata 

pelajaran basa Jawi winates. Babagan punika nyebabaken siswa nyerat namung 

kangge netepi wajib tugas mata pelajaran basa Jawi. Kamangka nyerat minangka 

kagiyatan ingkang produktif lan ekspresif. Katrampilan nyerat boten ujug-ujug 

saget lan trampil, ananging kedah kanthi asring gladhen utawi praktik lan lumintu 

(berkesinambungan). 

Panganggenipun ejaan, kasalarasan isi karangan, pangembangan topik, 

koherensi, lan ugi diksi dereng pikantuk kawigatosan ingkang mligi saking siswa. 

Babagan punika saget dipunmangertosi saking  anggenipun ngetrapaken ejaan 

ingkang dereng trep, penguasaan kosa kata taksih kirang lan anggenipun ngrakit 

ukara kirang efektif. 

Adhedhasar prakawis ingkang wonten ing pamucalan nyerat karangan ing 

kelas VII D SMP Negeri 2 Sapuran Kabupaten Wonosobo, ndadosaken  panaliten 

ngengingi peningkatan katrampilan nyerat karangan narasi prelu 

dipunwontenaken. Alesan kapilihipun kelas kasebat inggih punika jalaran  kelas 

kasebat ingkang kathah piyambak prakawis-prakawisipun ngengingi katrampilan 

nyerat narasi. Guru prelu ngupaya mucalaken katrampilan nyerat narasi kanthi  

efisien, efektif lan narik kawigatosan. Supados  pamucalanipun narik kawigatosan 

guru prelu ngecakaken metodhe peta pikiran. 

Kaunggulanipun peta pikiran dipunwedharaken dening Edward (2009: 64) 

inggih punika 1) proses damelipun ngremenaken amargi boten namung 

mentingaken uteg kiwa kemawon, 2) sifatipun ingkang unik pramila gampil dipun 

emut-emut sarta narik kawigaten netra lan uteg, 3) topik utama materi pamucalan 

dipuntemtokaken kanthi cetha. 

Alesan panaliti ngetrapaken modhel pamucalan peta pikiran kangge 

ningkataken katrampilan nyerat karangan narasi amargi kanthi warni lan gambar 

siswa badhe langkung katarik kangge damel gagasan lan ngembangaken wonten 

ing cabang-cabang. Kanthi makaten lare badhe langkung gampil nyuntak 

gagasanipun wonten ing wujud seratan. 

Adhedhasar lelarahaning prakawis ing nginggil, panaliti lajeng 

nglaksanakaken panaliten tindakan kelas kanthi judul “Ningkataken Katrampilan 

Nyerat Karangan Narasi Kanthi Metodhe Peta Pikiran (Panaliten Tindakan Kelas 

Tumrap Siswa Kelas VII D SMP Negeri 2 Sapuran Kabupaten Wonosobo 

Semester II Tahun Pelajaran 2015/2016)”. 

 

B. Identifikasi Prakawis 

Adhedhasar lelarahaning prakawis saget dipuntingali saking prakawisipun 

ingkang ngandharaken sakathahing prakawis kados ingkang sampun kababar ing 

nginggil panci namung badhe muspra, awit saking punika prakawis ingkang 

dipunandharaken ing nginggil prelu dipunjlentrehaken saha dipuntandhesaken 

kanthi cara dipuntintingi. Kanthi dhasar lelarahing prakawis ingkang sampun 

dipunaturaken ing nginggil saget dipuntintingi prakawis ingkang wonten 

gandheng-cenengipun kaliyan pasinaon nyerat karangan narasi kados ing 

ngandhap punika: 

a. Guru dereng saestu-estu nglampahaken proses pasinaon kanthi sae. 

b. Guru taksih kirang mahami kurikulum 

c. Siswa kirang remen, kirang aktif lan kirang paham anggenipun nampi 

piwucalan. 

d. Siswa tasih kirang trampil salebetipun nyerat karangan narasi. 

e. Prestasi utawi asilipun sinau siswa ing salebetipun nyerat karangan narasi 

kirang, ingkang dipunwujudaken ing biji nyerat karangan narasi. 

 

 

 



 
 

 
 

8 

C. Rumusaning Prakawis 

Adhedhasar lelarahaning prakawis kasebat pramila rumusaning prakawis 

ing panaliten punika inggih punika: 

1. Punapa kanthi metodhe peta pikiran saget ningkataken kualitas proses 

pamucalan nyerat karangan narasi  siswa ing Kelas VII D SMP Negeri 2 

Sapuran Kabupaten Wonosobo? 

2. Punapa kanthi metodhe peta pikiran saget ningkataken katrampilan nyerat 

karangan narasi ing siswa kelas VII D SMP Negeri 2 Sapuran Kabupaten 

Wonosobo? 

 

D. Ancasing Panaliten 

Adhedhasar rumusaning prakawis ing nginggil, tujuan panaliten punika 

inggih punika: 

1. Mangertosi paningkatan kualitas proses pamucalan nyerat karangan narasi 

sasampunipun ngginakaken metodhe peta pikiran ing siswa Kelas VII D SMP 

Negeri 2 Sapuran Kabupaten Wonosobo.  

2. Mangertosi paningkatan katrampilan nyerat karangan narasi sasampunipun 

ngginakaken metodhe peta pikiran ing siswa Kelas VII D SMP Negeri 2 

Sapuran Kabupaten Wonosobo. 

 

E. Mumpangating Panaliten 

Mumpangat ingkang saget kapethik saking panaliten punika inggih punika: 

1. Mumpangat Teoretis 

a. Saget dipundadosaken sumber informasi lan nambah wawasan 

langkung-langkung sesambetan kaliyan pangetrapanipun metodhe peta 

pikiran ing pamucalan nyerat karangan narasi. 

b. Dados ancer-ancer kangge panaliten salajengipun duka punika kangge 

panaliti piyambak utawi kangge panaliti sanesipun.  

2. Mumpangat Praktis 

` Tumrap guru mata pelajaran Basa Jawi, dipunsuwun panaliten punika 

mangkenipun saget dados ancer-ancer ing pamucalan nyerat karangan narasi. 

BAB V 

PANUTUP 

 

A. Dudutan 

Adedhasar rumusaning prakawis lan pangoncekipun dhata ing 

saklebetipun panaliten, saget dipundamel dudutan: 

1. Pangetrapan metodhe peta pikiran saget ningkataken kualitas proses 

pamucalan ngengingi katrampilan nyerat karangan narasi. Ing saben 

siklusipun, keaktifan, minat lan motivasi, sarta nggatosaken lan konsentrasi 

siswa ing salebetipun pamucalan ningkat. Ing siklus I, persentase keaktifan 

siswa 59,50 (cukup sae). Ing siklus II, persentase keaktifan siswa nggayuh 

98,00 (sae sanget). Kejawi saking punika, pangetrapan metodhe peta pikiran 

saget ndadosaken guru langkung wasis mengelola kelas. 

2. Pangetrapan metodhe peta pikiran saget ningkataken katrampilan siswa 

kelas VII D SMP Negeri 2 Sapuran Wonosobo ing salebetipun nyerat 

karangan narasi. Ningkatipun katrampilan siswa ing salebetipun nyerat 

karangan narasi saget dipunpriksani saking biji rata-rata lan ketuntasan 

klasikal saben siklusipun. Ing siklus I, biji rata-rata kelasipun inggih punika 

69,2 kanthi ketuntasan klasikal nggayuh 21,74%. Ing siklus II, biji rata-rata 

kelas ningkat dados 81 kanthi ketuntasan klasikal nggayuh 78,26%. Kanthi 

punika ateges langkung saking 75% siswa sampun nggayuh biji ketuntasan. 

B. Implikasi 

Panaliten punika mbuktekaken bilih kualitas proses pasinaon lan asil 

pamucalan nyerat karangan narasi saget ningkat sasampunipun dipuntrapaken 

metodhe peta pikiran. Pramila metodhe peta pikiran punika saget dipunginakaken 

minangka bahan nglelimbang (acuan) tumrap guru basa ingkang kepingin 

ngetrapaken metodhe kasebat. Kajawi saking punika, tumrap guru basa Jawi 

metodhe peta pikiran punika saget dipunginakaken minangka metodhe alternatif 

ingkang ngremenaken ing salebetipun pamucalan nyerat karangan. 

Metodhe peta pikiran punika ngremenaken tumraping siswa amargi 

metodhe peta pikiran punika nggadhahi kaunggulan-kaunggulan. Kaunggulanipun 

metodhe pasinaon peta pikiran inggih punika: topik utama materi pasinaon 

dipuntemtokaken kanthi cetha, saget makarya sareng kaliyan kanca sanesipun,  

cathetan langkung mentes lan cetha, langkung gampil madosi catetan rikala 

dipunbetahaken, cathetan langkung munjer, gampil ningali bleger gambaranipun, 

mbantu otak kangge ngeling-eling, lan damel hubungan, nggampilaken nambah 

informasi enggal, anggenipun ndandosi saget langkung cepet, lan saben peta 

asipat unik saengga gampil dipunemut-emut. 

Pamucalan nyerat karangan narasi ingkang ngginakaken metodhe peta 

pikiran kedah wonten lembar observasi kagiyatan guru lan lembar observasi 

kagiyatan siswa ingkang dipunrancang kanthi sae kangge ngukur kaaktifan guru 

lan kakatifan siswa. Kanthi punika sageda nuwuhaken pamucalan ingkang 

interaktif lan efektif supados saget nggayuh ancasing pasinaon.  

Saking asiling observasi kagiyatan siswa rikala dipuntrapaken metodhe 

peta pikiran ing pamucalan nyerat, kabukten kualitas proses pasinaon ningkat 

dados langkung sae. Siswa lajeng nggatosaken penjelasan guru, siswa aktif lan 

semangat rikala proses pasinaon, siswa pitaken dumateng penjelasan guru, siswa 

dodos sae anggenipun mangsuli pitakenan guru, siswa purun ngaturaken 

pamanggihipun wonten ing kelompok, siswa aktif nggarap tugas, lan siswa damel 

cathetan ringkes.  

Wondene saking asiling observasi kagiyatan guru, kawistara wontenipun 

peningkatan ing ketrampilan guru ing salebetipun ngatur kelas sasampunipun 

dipuncakaken metodhe peta pikiran ing pamucalan. Guru nyamaktakaken materi 

lan alat pamucalan kanthi efektif, guru njinglengi sedaya kawontenan kelas, guru 

maringaken materi kanthi cetha, guru nerangaken tugas kanthi gamblang, guru 

mbantu siswa ingkang benget anggenipun mahami tugas, guru ngetingalaken 

katrampilan taken, guru ngginakaken alat bantu ing pamucalan, guru sesambetan 

lan tansah komunikasi kaliyan siswanipun, lan guru mameraken asil karya siswa 

ing kelas. 

Pangetrapan metodhe peta pikiran saget ningkataken katrampilan siswa ing 

salebetipun nyerat karangan narasi. Kanthi metodhe punika, siswa ndamel 

cengkorongan saderengipun nyerat karangan. Siswa nyerat punapa kemawon 

ingkang wonten ing angen-angenipun ingkang dipunwujudaken kanthi gambar lan 

simbol-simbol warni. Gambar lan warni punika ingkang ngaktifaken otak kanan 

pramila nuwuhaken angen-angen lan kreativitas. Salajengipun gambar lan simbol 

ingkang sampun dipunserat dipunpetakaken selaras kaliyan urut-urutaning 

prastawa. 

Pramila saking punika mucalaken katrampilan nyerat, kalebet nyerat 

karangan narasi, prelu kawigatosan ingkang saestu wiwit tataran pasinaon ingkang 

dasar piyambak, amargi  katrampilan nyerat  boten langsung saget kanthi 

otomatis. Sadaya ingkang kepingin trampil nyerat mbetahaken proses pasinaon 

sarta gladhen ingkang teratur. Minangka  aspek katrampilan basa, katrampilan 

nyerat karangan narasi saget dipungadhahi dening tiyang-tiyang ingkang tansah 

remen lan tumemen gladhen nyerat. Kanthi mucalaken  nyerat  karangan narasi  

badhe nglatih kapinteranipun lare. 

Gladhen nyerat perlu sanget kangge ningkataken katrampilan nyerat siswa. 

Ngemuti wigatosipun  pelatihan nyerat, mliginipun nyerat  karangan narasi lan 

kanthi tujuan ningkataken katrampilan nyerat karangan narasi kasebat, siswa prelu 

dipunlatih kanthi ngulinakaken ngembangaken  katrampilan nyerat. Pelatihan 

nyerat  nuntut peran ingkang radi ageng saking guru basa. Ananging, kathah-

kathahipun guru basa dereng ngrumaosi wigatosipun  pembinaan pelatihan nyerat 

kalebet nyerat narasi pramila kathah siswa nggadhahi katrampilan nyerat ingkang 

andhap (rendah). Limrahipun guru basa langkung condhong mucalaken teori-

teorinipun ingkang sok-sok boten dipunremeni dening siswa. Kathah-kathahipun 

siswa, kanthi  langsung ningali tuladha lan asring mraktikaken satunggiling 

katrampilan badhe langkung  efektif katandhingaken kaliyan namung 

dipunparingi teori kemawon. 

Nyerat utawi ngarang punika minangka katrampilan sesambetan kaliyan 

tiyang sanes lumantar basa tulis ingkang nggadhahi mumpangat kadosta: srana 

kangge unjuk dhiri, srana kangge ngembangaken kamareman utawi raos 

mongkog, srana kangge ningkataken nalar, srana kangge nglibataken dhiri kanthi 

semangat ingkang makantar-kantar lan srana kangge ngembangaken mahami basa. 

Kangge damel karangan narasi ingkang sae, saboten-botenipun panyerat 

kedah nyekapi syarat-syarat punika: saget nyusun kerangka karangan sesuai 

kaliyan topik, saget nyerat karangan kanthi ejaan ingkang leres, saget nyerat 

karangan kanthi pilihan tembung ingkang tepat, saget nyerat karangan kanthi 

ngangge ukara ingkang efektif, saget nyerat karangan kanthi paragraf ingkang 

nggayut, lan saget nyerat karangan kanthi ngurutaken urut-urutaning prastawa 

secara runtut. 

Satunggilipun upaya kangge ningkataken katrampilan nyerat karangan 

narasi inggih punika kanthi ngantos metodhe konvensional ingkang asring 

dipunginakaken dening guru rikala pamucalan nyerat karangan ngangge metodhe 

peta pikiran. Peta pikiran punika satunggilipun cara metakaken satunggiling 

informasi ingkang dipungambaraken wonten ing wujud cabang-cabang pikiran 

kanthi maneka warna imajinasi kreatif. Imajinasi kreatif kasebat dipuntunjukaken 

kanthi wontenipun gambar lan warna ingkang dipunginakaken ing peta pikiran. 

Saderengipun damel peta pikiran dipunperlokaken bahan-bahan, inggih 

punika kertas kosong tanpa garis, pena lan pensil warna. Langkah-langkah damel 

peta pikiran: dipunwiwiti saking perangan tengah kertas kosong ingkang sisi 

panjangipun dipuseleh ndatar (landscape), ngginakaken gambar utawi foto 

supados sentral, ngginakaken warna ingkang ngremenaken, cabang-cabang utama 

dipunhubungaken dhateng gambar pusat lan cabang-cabang tingkat kalih lan 

tingkat tiga dhateng tingkat satunggal lan kalih, lan salajengipun. Damel garis 

hubung ingkang mlengkung, boten garis lurus. Ngginakaken satunggal kata kunci 

kangge saben garis lan ngginakaken gambar. 

Supados pasinaon saget asil kanthi sae, guru perlu makarya kanthi 

terprogram. Pramila guru kedah damel rencana pelaksanaan pembelajaran (RPP) 

langkung rumiyin saderengipun nglaksanakaken pamucalan. Wonten ing RPP 

ngemot langkah-langkah ingkang dipunlampahi guru, saha wujud-wujud 

kagiyatan ingkang dipunlampahi siswa salebetipun nindakaken tindakan. 

Nyiapaken piranti lan sarana pendukung ingkang dipunperlokaken ing kelas, 

kadosta gambar-gambar lan alat peraga. Guru ugi kedah nyamaktakaken teknik tes 

lan instrumen tes kangge ngukur tingkat keberhasilan sinau siswa. Wondene alat 

tes nyerat karangan narasi arupi lembar tugas ingkang isinipun printah dhumateng 

siswa supados nyerat karangan narasi.  

C. Iguh Pratikel 

Sesambetan kaliyan dudutan sarta implikasi panaliten ing nginggil, 

panaliti saget ngaturaken iguh pratikel: 

1. Tumrap Kepala Sekolah 

Kangge ningkataken kualitas pamucalan, kompetensi guru prelu 

dipuntingkataken. Kompetensi kasebat mangaribawani dhateng kinerja guru ing 

salebetipun pamucalan ing kelas. Pramila, kepala sekolah dipun prayogekaken 

supados njurung  guru kangge ningkataken Katrampilanipun, kadosta kanthi 

nglampahi panaliten tindakan kelas lan ndherekaken guru ing forum-forum ilmiah 

kados dene seminar pendidikan, diklat, lan sanes-sanesipun. Kajawi punika, 

kepala sekolah prelu njurung lan nyengkuyung guru supados langkung miyaraken 

wawasan ngengingi metodhe-metodhe pamucalan ingkang kreatif lan inovatif lan 

ndukung guru supados ngetrapaken metodhe-metodhe kasebat ing salebetipun 

pamucalan. 

2. Tumrap Guru basa Jawi 

Guru dipunprayogekaken supados ningkataken katrampilanipun, kadosta 

kanthi nglampahi panaliten lan ndherek forum-forum ilmiah. Kejawi punika, guru 

prayoginipun miyaraken wawasan ngengingi metodhe-metodhe ingkang kreatif 

lan inovatif sarta ngetrapaken ing salebetipun pamucalan. Pangecakanipun 

metodhe pamucalan prelu migatosaken karemenan sarta greget siswa. Metodhe 

peta pikiran punika saget dipuntrapaken mliginipun ing pamucalan nyerat 

karangan narasi.  

